
კონცეფცია


აღიარებულია ფაქტი, რომ თანამედროვე მიგრაციის მართვა ტრადიციული მექანიზმებით სრულიად არაეფექტურია. ამის მიზეზი თავად მიგრაციაა, რომელიც ისე განვითარდა, რომ ნელ-ნელა სახელმწიფო მოწყობის პრაქტიკულად ყველა სფეროში შეაღწია და საკუთარი წესები და სტანდარტები დაამკვიდრა. მიგრაციის სფეროში არსებულმა რეალობამ ახალი იდეები და გადაწყვეტილებები წარმოშვა, რამაც, თავის მხრივ, საფუძველი ჩაუყარა ახლებურ მიდგომას სახელწოდებით - „მიგრაცია და განვითარება“. ეს სახელწოდება ზოგჯერ არაერთგვაროვან ასოციაციას იწვევს. „განვითარებისკენ მიმართული მიგრაციის“ იდეა ხშირად აღიქმება, როგორც მეტად პროგრესული და სასიკეთო საქმე მიგრანტებისა და სახელმწიფოსათვის. ამავდროულად, აზრთა სხვადასხვაობას წარმოშობს ასეთ მიდგომაზე დაფუძნებული მიგრაციის მართვის მეთოდები. თუმცა საკითხისადმი მკვეთრად განსხვავებული დამოკიდებულებების მიუხედავად, სულ უფრო მეტი მხარდამჭერი უჩნდება მართვის კორპორაციულ - ბიზნეს-მოდელზე მორგებულ სისტემას, რაც გულისხმობს სამთავრობო მიდგომის კოორდინირებულ შერწყმას სამოქალაქო, საერთაშორისო და კერძო სექტორის აქტორების ქმედებასთან. ასეთი შეთანხმებული და ორგანიზებული ქმედება ზრდის ინოვაციური და პროგრესული გადაწყვეტილებების მიღების შესაძლებლობას და პირდაპირპროპორციულად ამცირებს არაეფექტური ნაბიჯების გადადგმის რისკს.

შეხვედრის მიზანია, მიგრაციის მართვის (ძირითადად თანამედროვე) მეთოდების განხილვა, არსებულ კითხვებზე შეძლებისდაგვარად ამომწურავი პასუხის გაცემა, სფეროში სხვადასხვა ქვეყნის გამოცდილების ღირებული მხარეების განხილვა და ამ ყოველივეს ქართული პერსპექტივიდან ანალიზი. ამასთანავე, განიხილება კორპორაციული სისტემა, მისი მნიშვნელობა თანამედროვე გამოწვევებთან გამკლავების საქმეში და გლობალურ, რეგიონულ და ეროვნულ დონეებზე მართვის რეფორმირების მიმდინარე თუ სამომავლო პროცესები. 

დღის წესრიგი
მიგრაციის მართვა - კორპორაციული მოდელი და ბიზნეს-განვითარება
ახალი ხედვები და შესაძლებლობები საქართველოში და გლობალურად

	11:00 – 11:10
	შეხვედრის გახსნა
ალექსი ალექსიშვილი
საკონსულტაციო კომპანია PMCG-ის თავმჯდომარე


	11:10 – 11:30
	მიგრაცია და განვითარება მართვის კორპორაციულ სისტემაში
გიორგი ჯაში
მსსკ - მიგრაციის პოლიტიკა და დიზაინი


	11:30 – 11:50
	მონაცემები - მოგროვება, დამუშავება და მართვის სისტემაში გამოყენება
ნინო ღვინაძე
მსსკ - მიგრაციის მონაცემები და ანალიზი


	11:50 – 12:10
	მიგრაცია და განვითარების მთავარი კომპონენტები და მათი კორელაცია
ნათია მესტვირიშვილი
მსსკ - მიგრაციის კვლევითი ასპექტები


	12:10 – 12:30
	მიგრაციის სტრატეგია და პროფილი - სისტემური განხილვა
თემურ გოგინოვი
მსსკ - ექსპერტიზა და ანალიტიკა


	12:30 – 12:40
	პუბლიკაციის პრეზენტაცია
ალექსი ალექსიშვილი
გიორგი ჯაში


	12:40
	ლანჩი





ღონისძიება ორგანიზებულია ევროკავშირის მიერ დაფინანსებული პროექტის  
„მიგრაციის საკითხთა სამთავრობო კომისიის მდგრადი და ეფექტიანი ფუნქციონირების ხელშეწყობა“  ფარგლებში

